
A' BHASCAID BHEAQ FHLURS. 

O 'n Bheurla. 

CAIB. X V I I I . 

MAlt A RIXX NA DAOIXE HATHA SVAS 

AN CALL. 

Bha 'n t-Iarla's a bhean agus na 
h-uaislean eile, 's an am cruinn 'an 
rum-mor a' chaisteil a' feitheamh na 
suipearach, a bha nise faisg air a bin 
deas. Air na ballachan rau 'n cnairt 
bha obair-ghreis eireachdail, amis an 
robh air an tarruinn le innleachd 
mhiorbhuilleach dealblian gach ni a 
blmineas do 'n fhaoghaid, mar tha 
sealgairean, eich, coin, feidh agtis 
mathain. Bha na daithean, dh' ain-
deoin na h-aoise, fhathast soilleir; 
agus na 'n tachradh dhuit dol a stigh 
do ;n rum, gu h-araid 'san oidhche, 'n 
uair a bhiodh solus nan coinnlean 
ceireadh a dealradh mu 'n cuairt, 
shaoladh tu gu 'r ami an coille a 
bha thu. 

llainig an sagart greis lompa, agus 
dh' eisd an sgioba uile gu dion ri 
naigheachd Iaoob 'us Mairi. Dh' 
inriis e cho durachdach mu chliu an 
t-scann duine clioir; sheall e gu 
soilleir dhaibh cho fiachail, cearb's a 
bha e fhad 's a bha e air Baile na 
Craoibh Gliiubhais; agus chuir e 
h-uile solus dhaibh air an urram bha 
e sealltuinn 'san gradh a bh' aige dha 
cheud mhaighstearan, ged a thug iad 
breth chruaidh air fhein 's air a nigh-
inn air sailibh cuisean iongantach a 
t'.iachair ; thug e moran do dhearbh-
aidhean taitneach dhaibh air a 
ghaol a bh' aig Mairi air a 
h-athair, an curam dleasnach a bh' 
aico dheth, cho cosanta 's a bha i, 
cho beannaichte, cho saor bho gach 
sma), cho malda, air chor 's gu 'n 
robh na deoir a tuiteam bho shuilean 
na bha 'ga eisdeachd ; agus cha b' 
urrainn do mhathair Amelia gu 'n 
baristeadh a macli a caoineadh. 

Direach 's an am thainig Amelia a 
stigh do 'n rum, a bha soilleir le 
soluis, Mairi aic' air laimh, agus 'san 
laimh eile bha 'bhascaid bheag fhlurs. 
Dh' eirich iad uile 'n an coinneamh, 
agus ghabh iad ri Mairi leis a h-uile 
failte bu tlaithe. Bug an t-Iarla gu 
caoimhndil air laimh oirre, agus 
thubhairt e : "Mo leanabh gradhach 
thu! tha thu coimhead tana, glas! 
'8 e 'n t-amharus neo-ghlic a leig 
biniie tuft a bhanaich do ghruaidh, 

agus a chuir, roimh 'n am, beagan de 
shreamaidhean a churaim ad bhathais 
oig, bhoidhich. Thoir mathanas 
duinn ! ni sinn na 's urrainn duinn 
gus do choltas fhein fhaighinn air ais 
dhuit. Dh' fho'gair sinn air falbh 
bho thaigh d' athair thu, ach 's i 
d' oighreachd-sa bhios ann fhathast. 
An taigh beag, laghach 's an garadh 
'an Ichburg, a bha t-athair 'gabhail 
fheuma, bheir mise dhut-sa, agus air 
a cheart latha so sgriobh.aidh mo run-
chleireach a' choir, agus bheir Amelia 
'g ad ionnsaidh i." 

Phog bean an Iarla (mathair 
Amelia) i, chuir i 'da laimh mu 'n 
cuairt di agus thuirt i mo nigheaa 
rithe. Thug i far a menr am faine 
boillsgeach a choisinn na h-urad de 
thrioblaid do Mhairi, agus a chuir a 
Bhan-Iarla air a meur beagan mhion-
aidean mu 'n d' thainig Mairi a stigh 
do 'n rum, agus thubhairt i : " Seall 
an so, mo chaileag ghradhach, 's iad do 
neo-chiontas agus do mhathas dileab 
a's fiachaile dhuit na a' chlach mhor 
dhaoimein am meadhon an fhaine so. 
Gidheadh, ged tha thu beairteach an 
gnothuiehean a's fhearr, na cuir cul 
ris a chloich luachmhor so, mar 
dhiolaidh-fiach beag airson na h-eucoir 
mhoir a rinn sinn ort, agus mar 
dhearbhadh air a ghaol mhathaireil 
a th' agam ort. Chionn nach freag-
air am faine so comhla ris an deise 
bhainnse agad, i'aodar a chuir gu 
feum 's an tochradh. Thig an t-am 
's an cuir thu feum air tochradh, agus 
ceannaicheadh mise am faine bhuat 
an uair sin aig a lan fhiach !" agus 
leis na faca'l so chuir a' Bhau -Iarla 
am faine air meur Mairi. 

Shil Mairi a nise deoir a bha cho 
sblasach 'sa bha iad roimhe so cho 
goirt ; bha 'm fortan mor so tuilleadh 
'sa choir airson a h-inntinn, agus 's 
ann a bha i 'ga choltachadh ri brua-
dar. Cha b'' urrainn di guth a 
ghrathainn ach a bin 'gal, agus a 
feuchainn ri cul a chuir ri gibht chO 
fiachail. 

Thubhairt fear de na tighearnan 
coigreach rithe : "Gabh gu toileach, 
mo leanabh gradhach, an ni sin tha "n 
uaisle-mhor a cuir cho toileach 'n ad 
thairgse. Thug Ni Math do 'n Bhan-
Iarla ard-inntinneach moran beairteas; 
thug E dhi, cuideach.d, ni a's fhearr— 
cridhe mor gus am beairteas sin a 
chosg's na h-uile doigh a's fhearr." 

" 0 , cha 'n 'eil a chuis mar sin 
fliathast," avs' a Bhan-Tar!a. "Tha 

thu fanaid orm, a' ridire, cha 'n e 
gru'omh fialachd a th' ann idir. Thug 
sinne seachad do 'n t-saoghall sampull 
air mi-cheartas ro-mhor, air am bi mi 
cuimhneachadh fad mo bheatha le 
aithreachas !s le tamailt; tha e tur 
riatanach air son sith a bhi aig ar 
n-inntiun, gu 'n cuireadhmaid ceart 
air cionta cho math 's a's urrainn 
duinu. Cha 'n 'eil coir sam bith 
againn air a bin grathainn gu 'r fial­
achd a th' ann ; cha 'n 'eil mi ach gu 
gann a deanamh na tha 'n ceartas ag 
agairt." 

Bl.a Mairi air a narachadh, gun 
chomas guth a grathainn, am faine 'na 
laimh chritheanach ; thionndaidh i a 
suilean deurach an taobh a bha 'n 
sagart coir, mar gu 'm biodh i feorach 
gu de b' fhearr dhi a dheanamh. 

Thuirt an sagart fiachail rithe, 
"Feumaidh tu 'Mhairi am faine 
'ghabhail. Tha 'n t-Iarla's a' Bhan-
Iarla ro uasal gus a ghabhail air ais. 
Tha 'n gnothuch so na shampull ro 
laidir air mar a dh' fhaodas amharus 
reusanta mealladh oirnn ; bitheadh e 
cuideachd, mar dhearbhadh dhutsa, 
mo nighean ghradhach, air cho eal-
amh 's a ni daoine matha, uasal, 
dioladh-fiach airson an cabhaige. 
Seall, mo chaileag ghradhach, tha Dia 
a paigheadh dhut an gradh dleasnach 
a thug thu dha t-athair, chionn, air 
reir a ghealltanais, is beannaicht' iad-
san a bheir onair dha 'm parantan. 
Tha Dia a' faicinn iomcliuidh feum a 
dheanamh de laimh fhiughantaich an 
Iarla 's na Ban-Iarla gus d' fhulang-
as-sa 'dheanamh suas. 

"Gabh an tabhartas so le taingeal-
achd, agus mar a dhcarbh thu's gach 
cruaidh-chas d' earbs' ann an Dia, do 
chiuineaclid agus t' fhoighidin, mar 
sin ann an soirbheachadh seall taing-
ealachd do Dhia agus caoimhneas 's 
maldachd ri daoine." 

Chuir Mairi, le deoir thaingealachd, 
am faine air a meur ; cha b' urrainn 
di bruidhinn riutha. 

Bha Amelia na seasamh lamh ri 
Mairi, a' bhascaid fhlurs 'na laimh, 
agus i ro-thoilichte as an fhialachd a 
rinn a parantan rithe. Bha 'n gradh 
beothail a bh' aice de Mhairi a deal­
radh gu soilleir 'na gnuis. Bha 'n 
sagart ro-thoilichte a mathas Amelia ; 
oir bha fein-fhiosrachadh aige air cho 
trie 'sa bhios claim farmadach, ma chi 
iad am parantan a' deanamh moran ri 
feadhainn eile. "Paighidh Dia," ars' 
esau, "an t-Iarla's a' Bh ui-Iarla air-

son am fiughantachd ; agus paighidh 
E air ais ceud fiUte dhaibhsan's da 'n 
nighimi ionmhuinn, a tha cho uasal 
'na h-inntinn riutha fhein, na rinn 
iad as leth an dilleachdain bhochd so. 

"Alar so tha E daonnan a paigh­
eadh a' mhath a ni sinn ri 'r cc-
chreutairean le gnothuichean aimsireil 
na beatha so. Agus cha 'n ann 'san 
t-saoghal so a mhain a gheibh sinn ar 
duais ; is earras e 'tha air a storadh 
suas airson saoghal a's fhearr, far 
nach bi curam call gu brath oirnn, 
Ann an so tionndaidhidh E moran 
reidh a stigh dhuinn." 

(Hi leavtainu.) 

LITIR A MOOSOHIN. 

Cha 'n 'eil mi faicinn a bheaa de 
litrichoan ar.-ns a MHAC-TALLA 'S an 
am so, ach tha dbchas agam gu 'n 
duisg na sgriobhadairean uile 'n uine 
ghearr air gach taobh dheth 'n chuan, 
's gu 'm bi iad cho beo 's "cho frog-
adach 'sa bha iad riamh;" Bho ria 
tha cuid mhor dhiu cho fada nan 
tosd bi dochas againn gun nochd iad 
torradh math an uair a bheir iad 
lamh air am pinn's na lvoidhcheann-
an fada geamhraidh 'tha nis a tari*-
uinn dluth. 

Cha 'n 'eil sinn an taobli so cho fiof 
shunndach 'sa b' abliaist dhuinri; 
Bha tiormachd mhor againn fad art 
t-samhraidh, 's dh' fhag sin am barr 
aotroni ; ach on a thainig am foghar, 
'sa chaidh a bhuainn, cha 'n 'eil suil 
na h-iarmailt a tiormachadh idir ach 
uair ainneamh. Tha mar sin a cheud 
chuid a chaidh a bhuainn a fas amis 
an adaig, 's chaidh moran feoir a 
mhilleadh mar an ceudna. Coma co 
dhiu, cha 'n 'eil aite fodh 'n ghrein 
amis nach tig droch bhliar1'. ,ia uair 
'us uair, 's feumar cur suas leotha, 'u 
theid againn 'sa ehearna so air cur 
suas le te cho math's na 's fhearr na 
'n iomadh aite, agus tha mi smaoin-
tean gu 'm bi 'n soirbheachadh moran 
na 's misle 'n uair a thilleas e, car 
ion nan ris an t-slainte an deigh tinn-
eas, bidh daoine na 's taingeile. 

Cha 'n 'eil stoirmean buailteach 
'san duthaich so ; ach o chionn da 
sheachdain air ais thug stoirmcanan 
beithir droch thruiseadh air cuid. Gu 
fortanach cha tug i leatha ach strioch 
chaol, ach rinn i milleadh mor air 
cuid nan daoine bochda air na ruith i, 
'n cuid thaighean (far an robh i na 
netvii) 'us shaibhlean a leagail's cuid 

dhiu Bguabadh air feadh an t-saoghail. 
Ach 'se chuir mulad oirnn a chiuinn-
tinn gun do chaill Gaidheal 6g, laidir, 
agus paisde nighinn leis am beatha 
leis an tigh a chur seachad car ma 
char 's iad ann. B' ainm dha Aon-
ghas Domlmullach (Aonghas Mac Iain 
Tc Raonull) a dh' fhalbh a Beinn-a-
Bhaoghla, Uidhist. Bha e na mhaigh-
stir air pios de 'n rathad-iaruinn, 's 
meas aig gach aon air. Tha dochas 
gu 'in bi 'bhean bed, 's cha do rinn-
eadh, gu miorbhuillach, gortachadh 
sam bith air aois choig bliadhna de 
ghille leotha. 

Tha na Gaidheil a deanamh adhar-
tas mor an so, a fas lioiimhor 's a 
steidheachadh gu laidir. Taighean 
grinn, sgiobalta aig a clraid a's 
motha, 's treudan lionmhor air na 
raontean mu 'n cuairt. Gailig gu 
leor ri chluinutinn, ach cluinnear aig 
cuid moran Beurla air a feadh; ach 
cha 'n e na sgoilearan a's fhearr idir. 
Tha cleachdadh cothlainadh gun 
tlachd mar so. 

A measg aireamh do chairdean an 
taobh so chunnaic mi ainm Phadruig 
Tc-an-t-Saoir, air neo Padru' beag, 'so 
's trice theirear ris. Tha Padruig na 
dhuine cho eibhinn 's cho geur 'sa 
chruthaicheadh; 's gann nach leanadh 
a chlann bheag e a mach air a mhuir, 
mar a lean iad am piobaire o 
shean. An turus ma dheireadh a 
chunnaic mi Padruig, 'a e bruidhinn 
air cuir a dh' ianaidh MIIIC-TALLA, 

dh' iarr e orm innse dhuibh gu'n robh 
'm fradharc aige fas dona, agus mar 
sin gu 'm bu toigh leis sibh printadh 
mor a chur air a phaipear aigesan 
airson a thoileachadh. Faodaidh sibh 
sin a dheanamh, gun dad ach ainm a 
phaipear a chur air aon taobh's ainm 
Phadruig fhin air an taobh eile. 

Tha e na chleachdadh aig gach 
naisean dhaoine, 'n am a bhi 'g aithris 
euchdan nan suinn a dh' fhalbh, an 
treubh araidh da 'm buin iad fhein a 
chur os cionn gach aon, agus co thug 
barr air na Gaidheil 's an doigh so, 
mar a dhearbhas na leanas :— 

Thachair dhomh bhi uair an comh-
lan anns an robh Goill 'us Sasunnaich 
'us Eirionnaich agus beagan Ghaidh-
eil. 'S ann a bruidhinn air sgil 
dhotairean a bhatar 's an am, 's bha 
h-uile fear a feuchainn ri barr urram 
a thoirt air an fhear eile ami an inuse 
ma thapachd is sgil us leigheasan 
iongantach a rinn dotaireaii a chuala 
no chunnaic iad fhein an uair a bha 
na h-eilthirich reidh. Thug leth 
sheana Ghaidheal togail air a ghuaill-
ean. " Tut," ars' esan, "dheanaclh na 
seana mhnathan a bh' againne 'sa 
Ghaidhealtachd na gnothaichean faoin 
sin ; ach innsidh mise dhuibh leigheas 
a chunnaic mi dotair Gaidhealach a 
deanamh. Bha gille 6g ann," ars' 
esan, "a bha air thuar am bas fhaigh-
inn le cnap a bha fas shios anns a 
sgornan aige. Chaidh c far an robh 
'a dotair feuch an sabhaladh e 'bhea-

tha, ach cha ruigeadh e air a chnap a 
ghearradh, 's mar sin sroaointich e air 
doigh eile. Chuir e na shuidh' air 
cathair e 's dh' eibh e steach air 
gille-frithealaidh. Ann an tiotadh 
thug e 'n ceann far an duine thinn, 's 
thug e air a ghille a lamh a chumail 
air beul an tuill ma 'n tigeadh an 
t-anam a mach, fhad 'sa bhiodh e 
fhein a cur air doigh a ghnothaich. 
Cha robh e fada ris a sin ; sparr e 'n 
ceann air, 's bha e cho math's moran 
na b' fhearr na bha e riamh roimhe !" 

Nach neonach nach eil na GaiJheil 
a deanamh dichill a thaobh ionnsach-
adh an canain 1 Nach iomadh aite 
'bheil iad lionmhor anns a faodadh 
iad a teagasg agus a h-ionnsachadb 's 
na sgoiltean, no co dhiu, sgoiltean 
oidhche chur air chois? Cha 'n fhogh-
ainn a bin seinn, " Cha fhaigh a 
Ghailig bas !" agus aig a cheart am a 
cumail bhuaithe na leigh a chumadh 
slainte rithe. Cha ghabh e bhith gu 
'm bi meas mor aig daoiue air a 
Ghailig fhad 'sa bhios iadsan dha '11 
cainnt-mhatharal a i deanamh dimeas 
oirre. Anns a chuid mhor de na 
leabhraichean 6ran agus sgriobhaidh-
ean eile, chi sinn a roimh-radn 's gach 
mineachadh eile mar as trice ann am 
Beurla. Bheil a Ghailig math gu leor 
idir, air neo an aim tuilleadh's math 
a tha i air a shon. Mar a bha am 
fear dha na dh' fhoighneachdadh, an 
robh ac' ach Gailig an taobh a robh e, 
ag radii gu 'n robh beagan Beurla 
aca cuideachd, ach nach biodh iad ga 
bhruidhinn ach ris na coin, 

'S docha gur h-ann air son a cumh-
nadh tha iad a lionadh nan toll 's nan 
oiseinean ud leis a Bheurla. Their 
cuid nach 'eil moran litreachais aig na 
Gaidheil. Tha mi smaointean gu 
bheil roinn mhath a thaobh an air­
eamh, ach gu 'm biodh moran a 
bharrachd ann nam biodh a Ghailig 
air a teagasg 'sa h-uile paraisde 
Gaidhealach. N a ' m biodh sin mar 
sin cha bhiodh clith air MAC-TALLA, 's 
cha b'e na aonar a bhiodh a tagradh 
jia taobh. Tha inntinn nan Gaidheil 
cho beartach's cho math gu deilbh ri 
seors' air thalamh, ach iad roinn de 
mhaighstearachd fhaighinn thairis air 
an canain, agus meadhainean a bhi 
aca mar a tha paipcaran naigheachd 
airson torradh an inntinnean a nochd-
d' an t-saoghal. Nach iomadh sgeul 
thaitneaoh 'us sgriobhaidhean eile 
'thug MAC-TALLA seachad o'n a thois-
ich e, a bhiodh, mar a biodh e ami, 
gun chruthachaidh riamh. 

SEUMAS N. M A C FHIONGHAIN. 

• Sept. 12, 1900. 

'Nuair a cheannaicheas tu Union 
Blend Tea, gheibh thu ti ghlan a tha 
as na garaidhean a's ainmeile tha 'sna 
h-Tnnsean's an Ceylon, air a pirns a's 
lugha air an gabh ti cheart creic. 
Bidh $400 air a roinn air luchd-ceann-
ach na ti so an Desember. 

SQEULACHDAN ARABIANACH. 

Beder, Priomisa Phersia. 

CAIB. V . 

An deigh do bhanrigh Gulnara 
gabhail riutha le mor-urram, thug i 
orra suidhe air langsaid. Labhair a 
mathair lithe mar so : " A nighean, 
tha aoibhneas mor orm d' fnaicinn aon 
uair eile an deigh dhomh a bhith uine 
cho fada gun d' fhaicinn ; agus tha mi 
lan-chinnteach gu 'm bheil do bhrath-
air agus do luchd-daimh a cheart cho 
toilichte d' fhaicinn's a tha mi fhin. 

An uair a dh' fhalbh thu gun fhios 
gun fhaireachadh dhuimi, bha sinn 
ann an iminidh air nach urrainn 
domhsa cainnt a chur. Agus cha ghabh 
e innseadh na rinn sinn de bhron 's 
de thuireadh air do shon. Cha b' 
fhiosrach sinn gu 'n robh aobhar sam 
bith agad air son teicheadh air falbh 
ach na briathran a dh' innis do 
bhrathair dhuinn a bha eadraibh mu 
'n d' fhalbh thu. A reir abharail-san 
bha a' comhairle 'thug e ort gle 
fhreagarrach air son do chur aim an 
suidheachadh a fhreagadh ort anns 
an t-saoghal a thaobh mar a 
thachair dhuinn amis an am. 
Mur do chord a chomhairle-san 
riut, cha bu choir dhut a ghabhail cho 
olc. Agus ceadaich dhomhsa innseadh 
dhut gu 'n do ghabh thu beachd a bha 
tur cearr air a' chomhairle a thug do 
bhrathair ort. Ach cha 'n abair mi 'n 
corr mu 'n chuis; cha dean e ach 
aobhar ar broin agus aobhar ar dium-
baidh ortsa urachadh. Agus is e ar 
dleasdanas na nithean so a leig-
eaclh gu buileach air di-chuimh-
ne. Innis dhuinn mu dheidh-
inn gach ni a thachair dhut o 'n a 
chumiaic sinn mu dheireadh thu, agus 
mu dheidhinn do shuidheachaidh an 
so ; ach gu h-araidh innis dhuinn am 
bheil gnothaichean a' cordadh riut." 

Aims a' mhionaid thilg banrigh 
Gulnara i fheiu air an urlar aig casan 
a mathar : agus an uair a dh' eirich i 
agus a thug i pog dh'a laimh, thuirt i, 
" A bhaintighearna, tha mi 'g aideach-
adh gu 'n robh mi ciontach de choire 
gle mhor, agus tha coir agam air a 
bhith ro thaingeil dhuibhse air son 
sibh a bhith cho toileach mathanas a 
thoirt dhomh. Bheir na bheil agam 
ri radh, ann an umhlachd do bhur n-
aithne-sa, lan-dhearbhadh dhuibh gu 
'ni bheil e gu trie 'na amaideas dhuinn 
a bhith 'cur an aghaidh nithean a chi 
daoine a's glice na sinn fhein freagar-
rach air ar son. 0 'in' fhein fhios-
rachadh faodaidh mi a radh, gur e a' 
cheart shuidheachadh air an robh 
grain gu leor agam an suidheach­
adh a bha air ordachadh dhomh." 

An sin dh' innis i a h-uile dad a 
thachair dhi o 'n a dh' fhalbh i ann an 
corruich as a' chuan. An uair a chur 
i crioch air a naigheachd, agus a dh' 
innis i gu 'n do cheannaich righ Pher­

sia i, agus gur ann 'na luchairt a bha 
i, thuirt a brathair rithe, " A phiuthar, 
tha mi 'tuigsinn gu 'n d' fhuiling thu 
moran taire agus eas-urraim, ach is 
ann agad fhein a bha 'choire gu h-
iomlan. Faodaidh tu nis do shaorsa 
fiiaotainn ma thogras tu fheiu. Cha 
'n urrainn domh gun .do mholadh air 
son cho foighidneach 's a bha thu 
amis an daorsa. Eirich agus till 
comhladh ruinne do mo rioghachd-sa. 
Bhuidhinn mise air ais mo riogliachd 
o 'n duine a ghabh coir oirre gu mi-
laghail." 

Ged nach robh righ Phersia aig an 
am anns an t-seomar, bha e far an 
robh e 'cluinntinn a h-uile facal a bha 
iad ag radh, agus ghabh e eagal mor 
an uair a chual' e an comhradh a bha 
eatorra. Ars' esan ris fhein, "Ah 1 
tha 'mhi-shealbh a' dol a dh' eirigh 
dhomh ! Agus ma bheir mo bhanrigh, 
mo Ghulnara, cluas do 'n chomhairle 
ud, agus gu 'm falbh i uam, gheibh 
mi an grad bhas cinnteach gu leor; 
oir tha e neo-chemasach dhomhsa a 
bhith beo as a h-aonais ; agus tha toil 
aca a' toirt air falbh uam." 

Chuir banrigh Gulnara fois air an 
inntinn aig an righ ann an tiotadh. 
" A brathair," ars ise, agus riamh gaire 
air a gnuis, "thug na chuala mi thu 'g 
radh an drasta dearbhadh dhomh na 
bu mho na bh' agam riamh gu 'n robh 
suim agus curam mor agad dhiom. 
Cha 'n fhuilinginn dhut iarraidh orm 
aon de phriounsachan na talmhainn a 
phosadh. A nis is gann a theid agam 
air mi fhin a chumail o bhith ann an 
corruich riut an uair a tha thu 'comh-
airleachadh dhomh dealachadh ris an 
righ cho cumhachdach agus cho ainm-
eil 's a th' air an t-saoghal gu leir. 
Cha 'n 'eil mi 'labhairt mu 'n chord-
adh a tha eadar searbhanta agus a 
maighstir. Bhiodh e furasda gu leor 
na deich mile bonn oir a phaigh e air 
mo shon a thoirt dha air ais. Ach 
tha mi nis a' labhairt mu 'n chumh-
n ant a tha eadar bean agus a fear-
posda—eadhoin eadar bean aig nach 
'eil an t-aobhar a's lugha air a bhith 
'gearain air a suidheachadh. Is righ 
e a tha diadhaidh, glic, agus measarra, 
agus a thug dhomhsa iomadh dcarbh-
adh soilleir gu 'in bheil gradh aige 
dhomh. Ciod an dearbhadh bu 
mho a b' urrainn e a thoirt 
air meud a ghraidh dhomh na 
an aireamh mhor mhnathan a bh' 
aige a chur air falbh cho luath 's a 
thainig mise, agus e fhein a thoirt gu 
buileach suas dhomhsa 1 Tha mi nis 
'nam mhnaoi aige, agus ghairmeadh 
gu follaiseach mi 'nam bhanrigh air 
Persia, a chum gu 'm biodh facal agam 
anns gach gnothach a bhuineas do 
riaghladh na rioghachd. A bharrachd 
air so, tha mi leith-tromach ; agus ma 
's e toil a' Chruithfhir gur e mac a 
bhios agam, bheir sin orm gu 'm biam 
barrachd meas agam air an righ, 
TJime sin, a bhrathair, an aite do 
chomhairle-sa 'ghabhail, tha thu 'faic-

inn gu 'm bheil a h-uile aobhar agam 
air righ Phersia a ghradhachadh cho 
mor 'sa ghradhaioh e fhein mise, agus 
a bhith comhladh ris gu latha mo 
bhais, araon a chionn gur e so mo 
dhleasdanas, agus, mar an ceudna, mar 
chomarradh air mo thaingealachd dha. 
Tha mi 'n dochas. ma ta, nach bi mo 
mhathair no thu fhein, no mo bhana-
chairdean an aghaidh dhomh cumail 
ris a' chumhnant so a tha eadar mi 
fhin's an righ, a bhios 'na urram araon 
do righrean a' chuain agus na talmh-
ainn. Feumaidh sibh mo lcithsgeul 
a ghabhail air son de dhragh a chur 
oirbh tighinn an so a grunnd a' chuain 
gus so innseadh dhuibh, agus gus de 
thoileachadh fhaighinn bhur faicinn 
aon uair eile an deigh dhuinn a bhith 
cho fada dealaichte." 

" A phiuthar," arsa righ Saleh, "ged 
a bha mise ag iarraidh ort a dhol air 
ais maille rium do mo rioghachd fhein 
an uair a chuala mi a liuthad triob-
laid a thainig 'na do rathad, cha robh 
mi ach a' leigeadh ris dhut gu 'm 
bheil gradh mor againn uile dhut, 
agus gu 'm bheil meas sonraichte 
agamsa ort, agus nach 'eil rud sam 
bith bu mho a bheireadh de thoileach­
adh dhomh na d' fhaicinn sona. Ach 
air mo shon fhin dheth, cha 'n'eil dad 
agam an aghaidh dhut deanamh mar 
a tha thu 'g radh, an deigh na dh' 
innis thu dhuinn mu righ Phersia, a 
tha nis posda riut, agus mu na com-
ainnean mora fo 'm bheil thu dha. 
Agus tha mi cinnteach gu 'm bheil ar 
mathair dhe 'n aon bharail rium." 

Chuir a' bhanrigh a h-aonta ris na 
thuirt a mac, agus labhair i mar a 
leanas ri Gulnara : "Tha mi anabarr-
ach toilichte a chluinntinn gu'm bheil 
thu cho riaraichte le do staid ; agus 
cha 'n 'eil dad agam ri chur ris na 
thuirt do bhrathair riut. Bhithinn 
air a' cheud aon a chronaicheadh thu 
mur aidicheadh tu gu 'n robh thu gle 
thaingeil do 'n righ aig am bheil 
gradh cho mor dhut, agus a rinn a 
leithid de nithean mora air do shon." 

Ged a bha righ Phersia an toisich 
fo mhor eagal gu 'n cailleadh e a' 
bhanrigh do 'n robh gradh cho mor 
aige, bha e nis ro aoibhneach a chionn 
i bhith suidichte nach dealaicheadh i 
ris; agus o'n a bha e soilleir dha gu'n 
robh gradh mor aice dha, dbuisg am 
barrachd graidh 'na chridhe dhi na bha 
ann riamh roimhe; agus chuir e roimhe 
gu 'n nochdadh e a thaingealachd dhi 
anns gach doigh 'na chomas. 

An uair a bha 'n righ mar so ri 
gairdeachas 'na inntinn fhein, agus e 
anns a' chlosaid far am faiceadh's an 
cluinneadh e gach ni a bha 'dol air 
agbart, bhuail Gulnara a basan ri 
cl'.eile, agus thainig cuid dhe na 
searbhantan a steach, agus thug i or-
dugh dhaibh biadh fhaighinn deiseil 
gun dn.il. Cho luath 's a chuireadh 
am biadh air a' bhord dh' iarr i air a 
matbar 's air a brathair, agus air a 
bana-chairdean suidhe aig a' bhord 

comhladh rithe. Thoisich iad ri 
smaoineachadh gu 'n d' thainig iad 
gun chead do luchairt righ a bha 
mor, cumhachdach, nach fhaca's nach 
cuala riamh dad mu 'n deidhinn, agus 
gu 'm biodh e 'na ghnothach gle mhi-
iomchuidh dhaibh biadh itheadh aig a 
bhord gun e fhein a bhith comhladh 
riutha. Thug so orra gu 'n d' fhas an 
aghaidhean dearg leis an naire, 's bha 
an aignidhean air an gluasad cho 
mor's gu 'n robh na suilean aca mar 
gu 'm biodh iad 'nan teine, agus bha 
lasraichean teine a' tighinn am mach 
air am beoil's air an cuinneanan. 

An uair a mhothaich righ Phersia 
dha so, agus gun fhios sam bith aige 
ciod a b' aobhar dha, bha e ann an 
staid inntinn a bha eagalach. Ghabh 
banrigh Gulnara amhrus gu 'n robh e 
anns an t-suidheachadh so, agus o 'n a 
bha i tuigsinn ciod a ghluais inntinn-
ean a cairdean, dh' eirich i as an aite 
's an robh i 'na suidhe, agus thuirt i 
riutha g u ' m biodh i air ais an nine 
ghoirid. Chaidh i direach do 'n 
chlosaid, agus an uair a chunnaic an 
righ i ghabh e misneach. "Mo thigh-
earna," ars' ise, "cha'n 'eil teagamh 
agam nach 'eil bhur morachd gle thoil-
ichte leis an doigh anns an' d' aidich 
mi an lathair mo chairdean gu 'm 
bheil mi fo chomain mlioir dhuibh air 
son a liuthad fabhar a nochd sibh 
dhomh. Dh' fhaodainn comhairle mo 
luchd-daimh a ghabhail agus a dhol 
air ais maille riutha do 'n rioghachd 
do'm buin iad; ach cha 'n 'eil mi cho 
neo-thaingeil's gu 'n deanainn a leith­
id. Na 'n deanadh, bhithinn 'g am 
dhiteadh fhin ri mo bheo." 

"Ah ! mo bhanrigh," arsa righ 
Phersia, "na bi 'g radh gu 'm bheil 
thu fo chomain sam bith dhonihsa: 
is tu nach 'eil. Is ann a tha mise fo 
chomain cho mor dhutsa 's nach 
paigh mi thu gu brath. Cha do 
smaoinich mi riamh gu 'm biodh e 
comasach gu 'm biodh gradh co mor 
agad dhomh." 

"Ah ! mo thighearna." arsa Gul­
nara, "am b' urrainn domhsa na bu 
lugha dheanamh na rinn mi? Agus 
tha eagal orm nach d' rinn mi na bu 
choir dhomh, an uair a bheir mi fa 
near a liuthad doigh anns an do nocl.d 
sibh caoimhneas agus urram dhomh ; 
agus cha 'n 'eil e comasach dhomh na 
dearbhaidhean lionar a fhuair mi air 
bhur gradh agus air bhur caoimhneas 
a leigeadh air dichuimhn a chaoidh. 

"Ach cha 'n abair mi an corr mu 
clheidhinn an drasta. Ceadaichibh 
dhomh innseadh dhuibh gu'm bheil 
meas anabarrach mor aig mo mhathair 
's aig mo brathair oirbh. Tha fior 
thoil aca sibh a dhol far am bheil iad 
a chum gu 'n innseadh iad so dhuibh 
iad fhein. Bha duil agam biadh a 
thoirt dhaibh agus greis mhath chomh-
raidh a dheanamh riutha mu'n tugainn 
'n 'ur lathair-sa iad; ach tha iad a' 
gabhail fadachd gus am faigh iad coth-
rom air a leigeadh ris dhuibh g u ' m 

bheil meas mor aca oirbh. Air an 
aobhar sin tha mi 'n dochas gu 'm bi 
sibh cho math's gu 'n teid sibh a 
steach far am bhcil iad." 

"Mo bhaintighearna," arsa righ 
Phersia, "bu ghle thoigh learn failte 
a chur air sluadi am am bheil a dh' 
urram a bhith 'nan luchd-daimh 
dhutsa ; ach tha eagal orm roimh na 
lasraichean a tha tighinn as am beoil 
's as an cuinneanan." 

Eicn a' bhanrigh gaire, agus thuirt 
i, "Mo thighearna, cha ruig sibh a 
leas eagal sam bith a bhith oirbh 
roimh na lasraichean sin. Cha 'n 'eil 
anilta ach comharraidhean nacli 'eil 
iad deonach biadh itheadh anns an 
luchairt agaibh na 's lugha na bheir 
sibh fein a dh' urram dhaibh gu 'n 
suidh sibh aig a' bhord comhladh 
riutha." 

(Ri leantuinn.) 

AN T-EILEAN SQIATHANAC. I. 

(Highland News.) 

Tha mi duilich gu bheil a chuid 
mhor de na coigrich a tha teachd do 
'n Eilein Sgiathanach anns an t-samh-
radh, agus anns an fhoghar, a' cumail 
gu trie an taobh an ear de 'n eilein. 
Cha 'n 'eil teagamh nach faic iad an 
sin creagan biorach agus arda, mar a 
ta Cuiraing, agus Bodach an Stoir. 
Chi iad mar an ceudna gleann boidh-
each agus fasgach Uig—aite cho 
boidheach anns an t-samhraclh agus 
anns an fhoghar air an tabhair neach 
sealladh le 'shuil. Ach 's e mo 
bheachdsa gu bheil aitean air an 
taobh an iar de 'n eilein a ta airidh 
air a bhi r'am faicinn, sealladh a 
ghabhail dhiubh, agus fiosrachadh mu 
'n timchioll. Tha iomadh aite ann an 
sgir Bhracadail, agus an sgir Dhuirin-
ish, aig am bheil an eachdraidh am 
folach, ach a dh' fhaodadh a bhi air a' 
deanamh soilloir. 

i. win. 

Tha e gle dhoilich a' dheanamh a 
mach le cirmt co a thog na duin, no 
na daingnichean a ta ri 'm faicinn 
fathast air feadh na Gaeltachd agus 
nan eilean. Tha moran dhiubh so r' 
am faicinn fathast air feadh an eil­
ein, ged tha cuid dhiubh air a dhol as 
an t-sealladh. Cha 'n eil iios an iad 
na Lochlinnich, no 'n sean luchd-
aitich a thog iad. Bha na duin so air 
an togail air cnocaibh cruinne agus 
arda. Bha iad air an togail air chor 
's gu 'm faicte gach aon ac' o aon a 
cheile. Bha so feumail an uair a 
bheireadh an namhaid ionnsuidh air 
an duthaich. Chuireadh iad comh-
arra teine suas air an dun do 'm bu 
dluthe an namhuid; chitheadh an 
luchd-faire air na duin eile sin, agus 
chruinnicheadh na gaisgich, air son na 
naimhdean a philleadh air an ais. 
Cha 'n 'eil teagamh nach gabhadh na 
mnathan, a' chlann agus na sean daoine 
tearman anns na duin ud. Is e 'a 
comharra teine so air airde nan cnoc 

ni cho aithghearr's a bheireadh beachd 
do 'n fc-slaagh gu 'n robh an namhaid 
air ionnsuidh a thoirt air an tir. Tha 
sinn ;•. leughadh gu'n robh an comharra 
teine ;o ann ri linn an fhaidh Ierem-
iah. >an t-sean aimsir. Bu chomhar-
raic'.te a chlachaireachd a bha air na 
duin ud, air an togail le claich gun 
ao!. Tha e coltach gu'n robh aon de 
na duin so suidhichte an toiseach 'san . 
i.'.ad air am bheil Caisteal Dhun-
b'leagain air a thogail anis. Is e Cais-
i sal Dhunbheagan tigh cho seari 'sa 
ta 'n Albainn anns am bheil daoin' a' 
comhnuidh. Bha dim beag an sin, 
agus tha dim an Uillinish an sgir 
Bhracadail ris an abair iad an "dim 
mor." Tha dim Halm ann an 
Uaternish, agus dim a Bharp 
dluth do Harlaish. Air taobh 
an iar loch Dhunbheagain tha 
dim Osdail, dun Cholbaist, agus dun 
Bhoneraig. Rinn bantighearna Mhic 
Leoid o cheann beagan de bliadhnaibh, 
cladhach agus cnuasach mor aims na 
diiin sin feuch am faigheadh i sean 
nithean agus sean innealan. agus sean 
bhuill airm a dh' fbag na laoich o 
chian. 

II. XADUR NA DDTIICHA. 

An uair a ta coigrich a' cuartach-
adh sgire Dhuirinish, agus Bhracadail, 
tha iomadh sealladh boidheach aca ri' 
fhaicinn. Chi iad an sin na beannta 
gorm gus na mullaich aca, 's e sin, ma 
leigeas an ceo agus na frasan dhaibh 
am faicinn. Tha e coltach gu robh 
gach creag's gach beinn ri bhi air an 
ainmeachadh air Mac Leoid, an Tigh-
earna mor aig an robh beatha agus 
bas a chuid daoine 'na laimh. Nuair 
a ta daoiue a' seoladh air a mhuir an 
sin, chi iad maighdeanan Mhic Leoid. 
Tha iad an sud 'nan seasamh 's an 
aon ionad ri aghaidh gach tuinn agus 
doinionn. Bha ceithir ami dhiubh an 
toiseach, ach thuit te dhiubh. Rinn 
neart na fairge agus na gaoithe an 
gnothach oirre. Tha aon de 'n triuir 
a ta 'nan seasamh a nis, gu maith mor 
seach an dithis eile, Cha 'n 'eil ach 
astar beag a nis gus an tig sinn a 
chum na Dubh-sgeir. 'N am biodh 
cainnt aig an Dubh-sgeir is iomadh 
sgeul dorch' a dh' fhaodadh i innse. 
Is i so an sgeir air an do charaich 
Caimbeulach Eusaidh an loch ran sol-
uis an uair a bha'n long-chogaidh as a 
dheigh an toir air. Bha fear Eusaidh 
na fhearr cis-sheaclmach (smuggler,) 
cho mor sa bha air taobh an iar na 
Gaeltachd r' a linn fein. Bhiodh e 
iomchuidh tigh soluis a thogail air an 
sgeir so, oir tha i astar a mach 'sa 
mhuir, agus tha 'mhuir eu-domhain an 
taobh a stigh dhith. Tha na creagan 
a ta 'n iar-thuath air an sgeir so, neo-
chumant ard. Tha 'm Bioda mor, aon 
dhiubh so, ag eirigh corr is mile troidh 
air airde, as ceann na mara, gu dir­
each reidh. Tha'm Bioda mor airidh 
air sealladh a ghabhail dheth, thar 
muir is tir. Chi thu an Theist agus 

(Air a leemtuinn o thaobh 99.) 

Cuircar am paipeav gu luchd-gabhail ami am 
Breatulnn, an New Zealand, 's an duthchannan 
cein eile air son $1.52, neo 6s. 3D. 'sa bhliadhna. 

Tha 'parts ri bhi air a phaigheadh toiseaeh na 
bliadhna. 

Cuiridh ladsan a tha eomasaeh air Gailig a 
sgriobhadh, comain mhor oirnn. lo bhi cur g' ar 
n-ionnsuidh, o am gu am. litiichean, naigh-
eachdan, no scanchas sam bith cile a bhiodh 
air a mheas taitncach leis an luohd-leughaidh. 
An ualr a bhios neach sam bith a sgriobhadh 
ugainn ann an Gailig, thugadh e an aire do na 
ssolaidhean a leanas :— 

Na sgriobh ach air aon taobh de n 
phaipeir. 

Na biodh an sgriobhadli ro mhcanbh. agus 
dean e cho soilleir agns eho furasda leughadh 
s 'is urrainn dhut. 

3. Fag farsuingoachd air chor's gur urrainn 
dhuinn eeartachadh no atharraohadh a bhios ri 
dheanamh a ohur eadar 11a faeail agus eadar na 
sreathan. 

Biodh gaeh lifcir us oile air a seoladh gu 
P U B L I S H E R S " M A C - T A L L A , " 

SYDNEY, CAPE BRETON 

DI-HA0INE, SEPTEMBER 28, 1900. 

CRIOMAQ DE SHEAN EACI1D-
RAIDH. 

Phos Lachainn Catanach Mac-Gill-
eain, Triath Dhubhairt, 'an toiseach, 
Mor, nighean Fear Threisnis, agus 
bha da mhac aige rithe, Eachann Mor 
agus Ailein nan Sop. Phos e a 
rifchisd, anns a bhliadhna 1517, Eala-
said, nighean Iarla Earraghaidheal. 
Tha cuid ag radh gu robh Lachainn 
gun oighre nuair a phos e Ealasaid 
Chaimbal, gun robh e rai-thoiliehte le 
Ealasaid bho nach robh mac aice dha, 
agus gu 'n do chuir e air Sgeir na 
Baintighearna i a chum's gu'm biodh 
i air a bathadh. Cha 'n fheil an sin 
ach sgialachd gun bhonn ; tha e lan 
chinnteach gu 'n do rugadh Eachann 
Mor agus Ailein nan Sop roimh 'n 
bhliadhna 1500. Cha robh, mar sin, 
aobhar aig Lachainn Catanach air an 
darna bean aige a bhatbadh, agus 
cha mho na sin a dh' fheuch e ri a 
dheanamh. 

Bha Eachann Mor na thriath air 
Dubhairt bho '11 bhliadhna 1523 gu 
1568. Bha e na dhuine aig an robh 
c^ann math agus aig an robh moran 
cumhachd ri 'latha fhein. Phos e 
Mairi, nighean Alasdair Mhic-
Dhomhnaili, Alasdair Mac Iain Chat-
anaich, triath He agus Glinn Ann-
truim. Bha naoidhnear cliloinne aige 
r'a mhnaoi, Eachann Og, Iain Dubh 
na Morairne, Mor, Mairi, Ceit, Sile, 
Seonaid, Una agus Ceit Og. Phos 
Eachann Og Seonaid, nighean Iarla 
Earraghaidheal, agus bha aon mhac 
aca, Lachainn Mor Dhubhairt. Bha 
te de nigheanan Eachainn Mhoir 
posda ri Macleoid Dhunbhcagain, te 
ri Mac-Dhomhnaill Shleite, te ri Iarla 
Earraghaidheal, te ri Domhnall Loch-
iall, te ri Aonghas Ghlinne-garadh, 
agus te ri Mac-Dhughaill Chreignis. 
Am measg oghachan Eachainn Mhoir 
bha Sir Lachuinn Mor Dhubhairt, 
Sir Ruairidh Mor Dhunblieagain, 
Domhnall Gorm Mor Shleite, Domh­
nall Mac Aonghuis Ghlinne-garadh, 
agus Sir Domhnall Mhuideirt. 

Phos Ailein Mac Iain Mhuidear-
taich, nighean do dh-Alasdair Crofcach 
Mac-Leoid, triath Dhunbheagain, agus 
bha aon mhac aige leatha, Ailein Og. 
Chaidh e air chuairt do Mhuile is 
thug e a bhean maille ris. Gu 
tubaisteacb thuit e an gaol air te de 
nigheanan Eachainn Mhoir agus 
sheol e air falbh leatha gu Muideart. 
Dh' fhag e a bhean aige na h-aite ann 
an Dubhairt. Bha coig mic aige ri 
nighinn Eachainn Mhoir, Iain, Aon-
ghus, Domhnal], Ilaonall, Iain, agus 
Iain Og. Chaochail e sa bhliadima 
1593. Chaidh Ailein Og, a mhac ri 
nighinn Mhic-Leoid, a mhort. Chaidh 
Iain, a cheud mhac ri nighinn Each­
ainn Mhoir, a mharbhadh le tuiteam-
as. B'e mar sin Aonghus a thainig 
gu bhi na chaiptin air Claim Raon-
aill. Thuit Aonghus ann am blar ri 
Clann Leoid aig abhainn Roaig, an 
Uidhist. B'e Domhnall, a bhrathair, 
an ath thriath a bha air Muideart. 
Rinneadh ridire de Dhomhnall 'sa 
bhliadhna 1617. Fhuair Raonall, a 
bhrathair,—Raonall Mac Ailein Mhic 
Iain Mhuideartaich—fearann am 
Beinn-a-Bhaoghla, agus fhuair Iain 
fearann ann an Ceannloch muideart. 

Ann an leabhar oran Mhic-Gillios' 
tha e air a radh gu 'm b' i an Aig-
eannach nighean Dhomhnaill Ghuirm. 
Cho-dhuin cuid bhuaithe so gu 'm bu 
nighean i do Dhombnall Gorm Shleite. 
Tha e lan chinnteach nach buineadh i 
do Shleite. Bha mac aig Iain Muid-
eartach ris an abairteadh Domhnall 
Gorm; agus bha mac aig Aonghus 
mac Ailein mhic Iain do 'm b' ainm 
Domhnall Gorm. Theireadh cuid 
Domhnall Gorm ri Sir Domhnall 
Mhuideirt, Domhnall mac Ailein 
mhic Iain. Tha e soilleir mar so 
nach h-fheil aobhar sam bith againn 
air a dhol do Shleite a dh' iarraidh 
athar do 'n Aigeannaich. 

Ann an leabhar oran Mhic Mhaigh-
stir Alasdair tha e air a radh gu 'm 
bu nighean an Aigeannach do dh-Iain 
Mac Iain. Tha e air innse dhuinn 
cuideachd gu 'n robh i a mach a 
teaghlach Mhuideirt, "culaidh rusgadh 
phiostal," agus gu 'n robh i-fein agus 
Clann-Ghilleain gle mhor aig a cheile. 
Nach faod e a bhith gu 'm b'e Iain 
Dubh Mac Iain Mhic Ailein ogha 
Ailein Mhic Iain agus nighean Each­
ainn Mhoir Dhubhairt? Agus nach 
faod e a bhith, cuideachd, gu 'm b' i 
an Aigeannach nighean Iain Duibh 
Mhic Iain Mhic Ailein 1 

A. M. S. 

PEARSANTA. 
Bha D. M. Mac-an-FIiucadair. a Acarsaid 

Chloinn Khionghain, aims a bhaile 0 ehionn 
ghoirid air oheami gnothuich. Tha e ri ceaim-
aehd aig an acarsaid. 

Tha 0 . W . Kelly, an dealbhadair, air tilleadh 
a Boston, far an robh coinneamh mhor de 
dhcalbhadairean air a cumail air an t-scach-
dain s'a chaidh. 

POSADH~ 

—Ann an Sydney Mines, Di-ciaduin, Septem­
ber 26, leis an Urr. Domhull Mac Ille-mliaoil, 
Alasdair Domhnullach, Sidni, ri Mor Nic Gill-
eain, Sydney Mines. 

B A S . 

—Ann an Sidni, Di-luain, an ceathrainh latha 
flchead, bantrach DhomhuiU Bhomhnullaieh 
(muillear) ceithir flchead bliadhna 'sa ccithir a 
dh'aois. 

—Aig Shunaeadic, C . B „ air an ochdamh 
latha deug de September, Micheil Mac Neill, 
51 bliadhna dh' aois. R, I, P. 

Ma tha seors' aodaich sam bith a dhitli ort, thig 
dh'an stor againne. Tha cleireach againn aig 
am bheil an deagh Ghailig. Tha sinn a' cnmail 
Aodach dhe gach seorsa, Brogan Obrach, 
Aotlach Iochdair, Leintean Obrach, agus gach 
ni eile 'clmireas dnin' uime. 

1 leine i « an m * 

AN STOR ^ 

I f c l J l W i K l . 
air Sraid Shearlot, 

LIMITED, 

A ehuideachd a's notha tha 'n Canada air son dean-
arah us ereic 

Tha Stoc mor againn daonnan air laimii 'nar tigh-
ceannaehd, air 

^ s ^ S R A I D SHEARLOT, SIDNI. 
Tha sinn a' creic gach seors' innsridh air an cuirear feum am broinn taighe. 
Tlia ar prisean cearfc. Taghail againn. 
"Ceaunaich o'n chuideachd a's motlia, 's caoaihain V airgead." 

W 

1̂ 

SANAS D 

Nuair a bhios tu ceanaoh ni sam bith air son na dachaidh, 's coir dhut a hbi 
cinnteach gu bheil e math. Cha'n eil ni a's dorranaicbe na Airneis Ur fhaot- 'Jjg. 
ainn a tha air a droch dheanamh, no Brat-urlair a tha crion. Againne 
gheibhear an deanamh's an stuth a's fhearr. 

loaiadh seorsa ur agus eireachdail. 

Na seorsaelian a bliios buan 'sa chumas an dath. 

eors9 Innsridli Taighee | 
Innsidh sinn gu toileach na cliosgas e dhut rum no /f\ 
tigh uidheamachadh. h \ 

{ | SIDNI, C. B A. J . GRANT, MANAGER to 
• • ^ ! » i a i ja» 'M -Si & &ii -jk sat 

I'll de sliecrsa sain bith air 
° i i a dheana.mh gu snasail 

an oifis a phaipeir so. Sgriobh air son phrisean. 



M A C - T A L L A . 
NAIQHEACHDAN. 

Tha Latha Taingealachd ri bhi air 
a chumail am biiadhna air an ochd-
amh latha deug de October. 

Bidh siorrachd Inbhirnis an uine 
ghoii id air a fosgladh gu math leis an 
rathad-iaruinn ur a thatar a togail 
eadar Port Hastings us Broad Cove. 
Tha na carbaid a cheana ruith gu 
Port Hood, agus cha bhi 'n uine fada 
gus an ruig iad Mabou. 

Tha 'n da chuideachd a bha cladh-
ach mu Loch Ainslie air son olla air 
aonadh, agus tha 'n obair a nise ri 
toiseachadh na 's fhearr na bha i 
fhathast. Tha ceithir tobraichean 
domhain ri bhi air an cladhach gun 
dail, agus mur faighear an olla's ann 
a chionn nach eil i ri faotainn. 

Rinn an stoirm a bh' ann o chionn 
che'-la-deug call mor ann an New­
foundland, barrachd mor 'sa rinn i air 
an eilean so. Bha corr us ceithir 
fichead soitheach air an cur dh' an 
ghrunud leatha, agus corr us leth-
cheud duine air am batlradh. Tha 
tuilleadh shoithichean air nach d' 
fhuaireadh sgeul fhathast, agus tha 
aobhar a bhi creidsinn gu 'n deach-
aidh cuid dhiubh a chall. 

Rinn na stoirmeannan a bh' ann o 
chionn da sheachdain call mor anns 
na garaidh mheas ann an Gleann 
Annapolis. Bha moran de na craobh-
an air am bristeadh's air an leagail, 
agus bha na measan air am frpiseadh 
dhiubh. Cha bhi ach gann leth nam 
measan a dh' fhas air an cur gu 
margadh. Ni gainnead nam meas an 
daoradh, agus mar sin cha bhi an call 
cho trom orra-san aig am bheil iad ri 
'n creic 'sa bhios e orra-san aig am bi 
ri 'n ceannach. 

lh' Tha a chuid mhor dhiubhsan 
an abhaist a bhi gabhail pairt anns 
na cathan briathrach a bhios a dol air 
adhart mu thaghadh luchd-parlamaid, 
dhe 'n bharail gu 'm bi an taghadli 
arm air an ath mhios, agus tha iad gu 
dian ag ullachadh air a son. Tim 
cuid eile dhe 'n bharail nach bi i ann 
gu toiseach no meadhon an eanaich. 
'S iad sin a's docha bhi cearr. Cha 
bhuinigear ni sam bith le 'cui cho 
fada sin air falbh, agus cha b'e 'n 
gliocas do 'n riaghladh sin a dhean­
amh. 

Chaidh Eadailteach a ghlacadh air 
amharus mort anns a' b'haile Di-sath-
arna s'a chaidh. Fhuairaadh iios a 
Hoiyoke, Mass., mu fhear d' am b' 
ainm Petrell a chuir as d'a mlmaoi air 
a cheud latha dhe 'n mhios so, agus a 
fliuair teicheadh mu 'n d' rinn na 
maoir greim air. Chaidh am fear so, 
a bha toirt caoohladh ainmearr air 
fhein 'sa blia gle choltach ris a mhort-
air, a ghlacadh le maoir a bhaile 'sa 
chur am priosan gus an tigeadh 
daoine a Hoiyoke a dh' aitlmicheadh 
an e 'n duine ceart a bh' ann. Thainig 
ditlris mhaor oidhche Di-mairt, ach 
cha b' urrainn daibh a bhi einnteacli 
as, agus chuir iad fios air piuthar na 
mrratha chaidh a mhorfc, feuch an 
aithnich is' e. Bidh i an so an ceann 
latha no dha. Ma 's c an duine 
thatar ag iarraidh a th' ann, gheibh 
na maoir a rinn a ghlacadh coig ceud 
dolair mar dhuais o bhaile Hoiyoke. 

Am bheil thu dol a dh' fhaighinn 
fear-gabhail ur no dha do 'n MIIAC-
TALLA air an fhoghar so? Ma tha 
bidh tu cuideachadh le cainnt do 
miiathar a chumail suas. 

Tha taghadh gu bhi aca ann am 
Breatunn air an ath mhios, ged nach 
eil an latha fhathast air ainmeachadtr. 
Tha a pharlamaid ur cheana air a 
gairm gu bhi cruinn air a cheud 
latha de Nobhember. 

larr air do nabuiclh cur a dh' iarr­
aidh M H I C T A L L A a chum gu faigh e 
an sgeul ur—" O Chionn Tri Fichead 
Biiadhna"—an sgeul 's fheair a 
sgriobh " Iain " fhathast. 'S fhiach i 
a leughadh. 

Tha e air aithris gu bheil cuideachd 
a' ghuail, air a bhliadhna s'a tighinn, 
a dol a chosg millean dolair a' cur an 
cuid mheinnean an uidheam air son 
barrachd guail a chur am mach. Tha 
toil aca bhi comasach air cur am-mach 
na bliadlma a dhublachadh. 

Bha deich duine fichead a mhuinn-
tir Eilean a Phrionusa anns a cheud 
reiseimid a chuir Canada do 'n Trans-
bhaal. Dh' fhag iad an dachaidhean 
aig an aon am, agus anns a cheud 
bhlar a chunnaic an reiseinrid, bha 
li-uile fear dhiubh na aite fhein. 

Tha meinn ghuail Phort Hood air 
a deagh obrachadh on chaidh a fosg­
ladh air an t-samhradh so. Tha mu 
cheud gu leth duine 'g obair innte, 
agus tharruinn iad air a mhios s'a 
chaidh thairis air ceithir mile dolair 
mar thuarasdail. Tha meinn Bhroad 
Cove ri bhi air a h obrachadh le heart 
cho luath 'sa ruigeas an rathad-iar-

Fhuaireadh daiu' 6g d' am b' ainm 
Alasdair Mac Corrnaic air a bhathadh 
air a chladach aig Lloyd's Cove, faisg 
air Sidni Mines, maduinn Di-luain. 
Bha a chorp arms an uisge 's e gun 
chota no peiteag. Tha bruach gle 
chas aig an aite :n d' fhuaireadh e, 
agus thatar a' deauamh gur e tuiteam 
leis a bhruaich a rinn e oidhche Di-
satharn'a air a thurus dhachaidh. 

Tha ditliis de sTiaighdearan Chan-
ada arms an Transbhaal an deigh a 
Chrois Victoria a cliosnadh le 'n 
giulan tfeun arms na blair,—Artar 
Lindsay agus A. II. Richardson. B'e 
'ir gniomh a rinn gach fear dhiubh 
companaich leointe a ghiulan air falbh 
leotha's peilearan nam Boereach a' 
frasadh timchioll orra. Tha gach 
fear dhiubh na sheairdsean ann an 
Each raid h Stra thchona. 

O Chionn Tri Fichertd Bi iadhna . 
Sgeul ur a tha gu toiseachadh an 

nine ghoirid aims a MIIAC-TALLA. 
Tha i air a sgriobhadh le "Iain," ugh-
dar " Taigh na Coille," "Bean a 
Mhisgeir," " Domhull Dona Mac na 
Bantraich," agus iomadh sgeul eile a 
thug mor-thoileachadh do leughadair-
ean a phaipeir roimhe so. Tha daoine 
'tha lan ehothromacb air breith a 
thoirt ag radh gur i so Sgeul a's 
fhearr a sgriobh " Iain" fhathast. 
Tha i 'na sgeul a tha da-rireadh tait-
neach, agus cha bhi aithreacbas sam 
bith orra-san a leughas i. 

I f I f I f 4p 

an stor a's fhearr an Sidni air son 
^ C a i s e a r t a r a s a i c i i * 

Gheibh thu do cliomhdacli o bhonn do clioise gu mullach do chinn 
airson $7.20. Nach anabarrach an cunnradh sin — D E I S E IOM-
LAN, AODACH IOCHDAIR, L E I N E G H E A L , COILEIR, NECKTIE , 
AD,_ L A M H A N N A N . SOCSAICHEAN US BROGAN, air $7 .20. 
Cha'n fhaigh thn luach airgeid cho mor ann an stor sam bith eile an 
Ceap Erea'cunn. Thig agus faic air do shon fhein. 

DI-LUAIN, DI-MAIRT, *s BI-CIADUIN * & 
s'a tighinu reicidh sinn 60 P A I D H I R de brogan fhear, "BUFF BALS, 
standard screw," L E A T H A R UILE, air $1.15, Bha a' cheart sheorsa 
creic roimhe so air $1 .40 . 

An Stor Thormaid Dhomhnullaich. & 

DEALBHADAiREAN..... 

<$> Soomar Dhealbh ur os cionn Stor Aonghais Mhic Ghuaire. <$> 

Obair^ Mhath "air a deanamh an ^* 
ealamhachd, 's air pris reusanta. ^ 

<$> F A I C A R N - O B A I R . C O R D A I D H I R I U T . 

a l ! tha thu air son . . $ 

v ij la ® @ © 
bhi agad air aa t-samhradh so, • 
faie na seorsaelian a tha aig T 

F. FALCONER & SON. 1 

Buggies, Phsetons, Expresses • 
agus Road Carts. • 

Tha'n Aeuinn againn euid- X 
eaehd. • 

Prisean eea.rt. Cuir deueh- ± 
ainn oirnn. T 

F . F A L C O N E R & S O N , t 
4- Luehd-reie Chai'bad, Aeuinn agus Thruneaiehean. - - SIDNI, C. B. % 

SMOC AGUS CAQAINN 

^ P A T R I O T T W I S T 
an searin charaid—na's fhearr na bha e riamh. 

LPIRB, , , = t = !~Tonibaca Ban Smocaidh. 

Ceann is fhiach 10c. air 5c. An cxinnradh a's fhearr a 
bha riamh an Canada. S m o g M h a t h . F e u c h e . 

BROQ-SUNEACADA DiIHARG AIR A H-UILE CEANN. 
Dec 8, '99,—lyr. 


